
Volgen vil kunstlich er stuck Kämpffens, 
Ringens und Werffens.



Schwechesuchen.


ES ist, wie in allem fechten, auch hierinne, der stercke und 
schweche höchlich acht zunemen. So du ann man kumpst, 
befleiß dich wo er starck ist, das du ihm der nähsten schweche geremest 
(wie dann ein jede sterck ihre schweche mit bringt) und nach 
tringest, so magstu ihn verfallen.



¶ Bruch.


In gleichem wert ist auch das In des zehaben, welches, als 
die rechte zeit, so du nit triffst, in der arbeyt, unnd also versaumlich 
nachhin tappest, so merckt mans, ist all dein thun umbsunst.

